
ЗА МАН
Жангы жыл хар юйюрге мамырлыкъ, берекетлик, насып келтирсин!

Кенгеш

Алгъаракъда РФ-ни Президенти В.В.Путин 
РФ-ни МЧС-ини Элбрусда излеу-къутхарыу отря-
дыны келечиси ШАУАЛАНЫ Залимханны жашы 
Мухтарны «За спасение погибавших» майдал 
бла саугъалауну юсюнден бегимге къол салгъан 
эди. Анга саугъасын  Кремльде  Россейни  Пре-
зидентини  болушлукъчусу  Анатолий  Серышев 
бергенди.

Ишлеринде жетишимле болдургъанлары 
эмда кёп жылланы ахшы уруннганлары ючюн

Къабарты-Малкъар Республиканы 
Сыйлы грамотасы бла саугъаларгъа 

БАБАЛАНЫ Залинаны, Виталийни къызын, - 
Къырал учрежденияны - Россей Федерацияны 
Пенсия фондуну - Къабарты-Малкъар Респу-
бликада Бёлюмюню закупкала бардырыу жаны 
бла бёлюмюню таматасын;

«Къабарты-Малкъар Республиканы 
сыйлы артисти» деген махтаулу ат атаргъа

БИДОВ Хасанби Мугазовичге – «А.Шогенцуков 
атлы къабарты къырал драма театр» къырал 
казна культура учрежденияны актёруна,

«Къабарты-Малкъар Республиканы 
сыйлы журналисти»

БЕЕВА Салисат Ахмедовнагъа -  «КБР-
Медиа» къырал казна учрежденияны «Къабар-
ты-Малкъар» ВТК-сыны сабий,жаш тёлю эмда 
эрикгенни кетериучю бериулени редакциясыны 
баш редакторуна,

«Къабарты-Малкъар Республиканы 
халкъны социал жаны бла къоруулауну

 сыйлы ишчиси»

КАНИНА Татьяна Александровнагъа – Къа-
барты-Малкъар Республиканы Урунуу эмда 
социал къоруулау министерствосуну «Май 
муниципал районда халкъны социал жумушла-
рын жалчытыучу комплекс ара» къырал казна 
учреждениясыны юйлеге барып социал болуш-
лукъ берген бёлюмюню социал ишчисине,

«Къабарты-Малкъар Республиканы  
физкультурасыны бла спортуну 

сыйлы ишчиси»

САКАЛОВ Хаути Хазретовичге – Нальчик 
шахар округну  «20-чы номерли орта битеулю 
билим берген школ» муниципал казна битеулю 
билим бериу учреждениясыны физкультурадан 
устазына.

Къабарты-Малкъар Республиканы
Башчысыны къуллугъун болжаллы
халда толтургъан                                К.КОКОВ
Нальчик шахар, 2018 жыл 24 декабрь,№201-УГ

Ыспас этебиз, кёп игилик тежейбиз
Таза жюрекден

Ана тилибизде чыкъгъан газетге эрттеден бери дайым жа-
зылып тургъан хурметли таматаларыбызгъа, окъуучулары-
бызны санына энди къошулгъан шуёхларыбызгъа да  уллу  
ыразылыгъыбызны билдиребиз эмда жууукълашып келген 
Жангы жыл бла таза жюрекден алгъышлайбыз!

 Хар биригизге, сизни багъалы, сюйген адамларыгъызгъа да 
саулукъ-эсенлик, мамырлыкъ, берекетлик, къууанч, насып, 
жангы жетишимле тежейбиз. Жоралагъан жарыкъ, сыйлы 
кюсеулеригиз, муратларыгъыз ишексиз толсунла!

«Заман» газетни редакциясы.

Кремльде РФ-ни Президенти 
Владимир Путинни башчылыгъ-
ында  Къырал советни жыйылыуу 
бардырылгъанды. Анда сёз до-
ровольчествону (волонтёрлукъну) 
эмда социал жумушла тамамлагъан 
коммерциялы болмагъан органи-
зацияланы айнытыуну юсюнден 
баргъанды. Аны ишине КъМР-ни 
Башчысыны къуллугъун болжаллы 
халда толтургъан Казбек Коков да 
къатышханды. 

Жыйылыуда Россейде Доброво-
лецни (волонтёрну) жылыны эсепле-
ри чыгъарылгъандыла, андан ары 
тамамланылыргъа керек боллукъ 
ишле белгиленнгендиле. Президент 
айтханнга кёре, волонтёрлукъгъа 
болушлукъ этиу тохтатыллыкъ тюй-
юлдю.  Правительство  ол къымыл-
дауну 2025 жылгъа дери  айнытыуну 
концепциясын жарашдыргъанды. 
Энди регионлада да волонтёр арала 
къурамай жарарыкъ тюйюлдю.

НКО-ланы юслеринден айтхан-
да, аланы араларында социал 

жумушланы толтургъанлагъа энчи 
эс буруллугъун, ахча болушлукъ да 
этиллигин чертгенди къырал башчы. 
Субъектлени башчыларына уа  шарт 
ишле тамамлагъанла федерал эмда 
регион бюджетледен болушлукъ  
алалыр ючюн, ачыкъ конкурсла 
бардырыуну фондун къураргъа ке-
реклиси айтылгъанды.

Бюгюнлюкде Къабарты-Малкъар-

да кеси ыразылыкълары бла огъурлу 
ишле этгенлеге болушууну къыймат-
лы амаллары хайырланыладыла. Ол 
къымылдаугъа 18 мингден аслам 
адам къатышады. Быйыл октябрьде 
Казбек Коковну Указы бла КъМР-ни 
Башчысында Доброволецлени иш-
лери жаны бла совет къуралгъанды. 
КъМР-ни Башчысыны бла Прави-

тельствосуну пресс-службасы.

Бу магъаналы къымылдау бизде да 
таукел аякълана барады

Къабарты-Малкъарны Башчы-
сыны къуллугъун болжаллы хал-
да толтургъан Казбек Коковну 
башчылыгъында республиканы 
Правительствосуну  2018 жылны эсе-
плерин чыгъарыугъа аталгъан уллу 
жыйылыуу болгъанды. Анга РФ-ни 
Президентини Толу эркинликли ке-
лечисини аппаратыны КъМР-де баш 
федерал инспектору Евгений Тка-
чев да къатышханды.  Белгиленнген 
баш социал-экономика кёрюмдюле 
къалай толтурулгъанларыны юсюн-

ден а Правительствону Председате-
ли Мусукланы Алий билдиргенди.

Анга тынгылап бошагъандан сора, 
Казбек Коков республиканы келир 
кезиуде айныууну баш жолларыны 
юсюнден кесини оюмун туура этген-
ди. «Къыралны Президентини май 
Указында белгиленнген эмда миллет 
проектледе кёргюзтюлген борчланы 
бла мадарланы толтурур, алгъа терк 
атламла бла барыр ючюн, биз кеси-
бизге бютюн уллу борчла салыргъа 
керекбиз»,-дегенди.  Аланы толтурур 

ючюн, ол оюм этгенден, республи-
када битеулю регион продуктну 
ёлчемин эки кере ёсдюрюрге онг 
берлик амалны тапмай жарарыкъ 
тюйюлдю деп, Правительствогъа 
2025 жылгъа ВРП-ни кётюрюрча 
стратегия жарашдырыргъа буй-
рукъ бергенди. Аны ючюн  про-
мышленностьну, эл мюлкню бла 
туризмни, гитче эмда орталыкъ 
бизнесни айнытыугъа жангы кюч 
берирге кереклисин чертгенди.

Казбек КОКОВ: 

Халкъыбызны аллында бизни борчубуз – артха къалыудан 
къутулууду, экономикалары терк айныгъан субъектлеге тенг болууду

Къабарты-Малкъар 
Республиканы къырал саугъалары 

бла саугъалауну юсюнден
Къабарты-Малкъар 

Республиканы Башчысыны
У К А З Ы

Казбек КОКОВ: 

«Жангы бийиклик» кадр конкурс бо-
шалгъанды эмда башчылыкъ этерге 
хунерлери болгъан 50 адамны атлары 
белгили болгъандыла. Аланы асламы 
35 жыл толмагъан жаш адамладыла 
эмда аланы жарымы чакълы бири 
тиширыуладыла. Ала бла тюбешиу 
22 декабрьде Нальчикде Музыкалы 
театрда болгъанды. Хорлагъанланы 
КъМР-ни Башчысыны къуллугъун тол-
тургъан Казбек Коков эмда «Россей 
– онгланы къыралыды» коммерциялы 
болмагъан организацияны таматасы 
Алексей Комиссаров алгъышлагъ-
андыла. 

Республиканы оноучусу эришиу РФ-
ни Президенти Владимир Путинни 
буйрукъларына тийишлиликде къу-
ралгъанын эмда ол жаш адамлагъа 
социал эм къуллукъ жаны бла ахшы 
онгла бергенин чертгенди. «Къабар-
ты-Малкъар быллай проект барды-
рылгъан биринчи регионду эмда къы-
ралны башчысы салгъан борчланы 
жетишимли толтураллыгъыбызгъа 
ишеклигим жокъду», - дегенди.

Казбек Коков «Жангы бийиклик» 
фахмулу, Къабарты-Малкъарны ке-
лир кюню ючюн къайгъыргъан адам-
ланы сайлар мурат бла къуралгъанын 
да эсгертгенди. Бу эришиулени бар-
дырыргъа болушхан организациягъа 
эм аны башчысы Алексей Комисса-
ровха  ыразылыгъын билдире, аны 
хар бёлюмю бийик даражада барды-
рылгъанын чертгенди. 

Алексей Комиссаров а эришиуледе   
айырмалыла  мындан ары да жангы 
бийиклеге жетишириклерине ышанн-
ганын белгилегенди. «Шёндюгю ду-

нияда тохтап къалыргъа жарамайды, 
башхалагъа башчылыкъ этерге сюе 
эсенг,  айныргъа, алгъа барыргъа 
тийишлиди»,-дегенди ол.

Ызы бла хорлагъанла саугъаланн-
гандыла. Эсигизге салайыкъ, ал 
кезиуде эсепге10 минг адам тургъан 
эди, аладан 119 адам сайланнганды. 
Ала уа эки кюнню ичинде очный эри-
шиулеге къатышып, оноула чыгъара, 
къыйын кезиуде башчылыкъ эте бил-
генлерин кёргюзтгендиле.  

Саугъалаудан сора  Казбек Коков,   
журналистлени сорууларына жууапла 
бере, къуллукълагъа салыу келир жыл 
январьдан окъуна башланырыгъын 
билдиргенди.   

ХОРЛАГЪАНЛА:
1. Абазова Линара Хасанбиевна, 

Къабарты-Малкъар Республика
2. Абазова Бэлла Хамишевна, Къа-

барты-Малкъар Республика  
3. Апеков Алимбек Дмитриевич, 

Къабарты-Малкъар Республика
4. Атабиев Аслан Алексеевич, Къа-

барты-Малкъар Республика
5. Бижоев Бетал Муратович, Мо-

сква
6. Боготов Мухамед Хизирович, 

Къабарты-Малкъар Республика
7. Братова  Мадина Назировна, 

Астрахань область
8. Вакашев Аскер Владимирович, 

Къабарты-Малкъар Республика
9. Гоов Анзор Андреевич, Къабар-

ты-Малкъар Республика
10. Долженко Николай Ратмирович, 

Къабарты-Малкъар Республика
11. Езаов Анзор Клишбиевич, Къа-

барты-Малкъар Республика 

12. Жемухова Мадина Алимовна, 
Москва

13. Жилов Темирлан Мухамедович, 
Къабарты-Малкъар Республика 

14. Жилоков Азамат Хасанбиевич, 
Москва

15. Зезаланы Мурадинни жашы 
Рамазан, Къабарты-Малкъар Респу-
блика

16. Кагазежев Ислам Заурович, 
Къабарты-Малкъар Республика

17. Къалабекланы Масхутну жашы  
Алим, Къабарты-Малкъар Республи-
ка

18. Камбиев Арсен Мухамедович, 
Къабарты-Малкъар Республика

19. Канчукоев Заур Витальевич, 
Москва

20. Карданов Ислам Аскербиевич, 
Къабарты-Малкъар Республика

21. Карданов Аслан Русланович, 
Къабарты-Малкъар Республика

22. Карданова Лаура Замировна, 
Къабарты-Малкъар Республика

23. Карданова Мадина Валерьев-
на, Къабарты-Малкъар Республика

24. Кербиева Мадина Юрьевна, 
Къабарты-Малкъар Республика

25. Котченко Роман Андреевич, 
Московская область, Балашиха

26. Кочесокова Зара Арсеновна, 
Къабарты-Малкъар Республика

27. Ксаналаны  Батырны къызы  
Марьяна, Къабарты-Малкъар Респу-
блика

28. Кумыков Аслангери Галиевич, 
Къабарты-Малкъар Республика

29. Кумыков Андемир Ерустанович, 
Къабарты-Малкъар Республика

30. Кушхов Инал Робертович, Къа-

барты-Малкъар Республика
31. Локияланы  Рашитни жашы  

Алан, Къабарты-Малкъар Республика
32. Макоев Тали Ахмедович, Мо-

сква
33. Мамсиров Алим Хамитбиевич, 

Къабарты-Малкъар Республика
34. Маршенова Мадина Мачраилов-

на, Къабарты-Малкъар Республика  
35. Мурзаханова Надежда Юрьев-

на, Къабарты-Малкъар Республика
36. Нашапигов Рустамбек Заурбие-

вич, Къабарты-Малкъар Республика
37. Понежев Мухамед Борисович, 

Къабарты-Малкъар Республика
38. Пшихачев Хасан Шафигович, 

Москва область, Долгопрудный
39. Таов Анзор Русланович, Москва
40. Тимижев Хусен Хамишевич, 

Къабарты-Малкъар Республика
41. Тлихураев Беслан Хазраилович, 

Къабарты-Малкъар Республика
42. Тугов Астан Исламович, Москва
43. Ёзденланы Алибекни жашы  

Амерби, Къабарты-Малкъар Респу-
блика

44. Уначев Аслан Аликович, Москва
45. Урусов Алим Ауладинович, Къа-

барты-Малкъар Республика
46. Утов Анзор Мухамедович, Къа-

барты-Малкъар Республика
47. Хучиналаны  Индира Асланов-

на, Къабарты-Малкъар Республика
48. Чеченов Вячеслав Мухамедо-

вич, Къабарты-Малкъар Республика
49. Шогенов Аслан Ауесович, Мо-

сква
50. Эздеков Залим Заурович, Къа-

барты-Малкъар Республика

ТИКАЛАНЫ Фатима. 

ЖАНГЫ БИЙИКЛИК

Хунерли, тири, ахшылыкъгъа алланнган 
жашланы бла къызланы ачыкълауну тюз амалы

Инвестиция проектлени юс-
леринден айтханда, респу-
бликаны оноучусу келир жыл 
аладан республикагъа артыкъ-
да магъаналы болгъанларын 
айырып,къолгъа алып, алгъа 
таукел бардырыргъа керекли-
син эсгертгенди. Бек алгъа 
Тырныауузда вольфрам-мо-
либден магъаданланы къазып 
эмда жарашдырып башлар-
гъа, ол шахарны айныты-
угъа энчи магъана берирге 
тийишли болгъанын айырып 
айтханды.

Казбек Коков республиканы 
агропромышленность ком-
плекси толу кючю бла ишле-
мегенин да эсгертгенди. Пра-
вительствогъа бла тийишли 
министерстволагъа  болгъан 
онгланы бютюн толу хайыр-
ланыргъа, эл мюлк произ-
водствону ВРП-гъа къошхан 
юлюшюн эки кереге кётюрюу-
ню жалчытырыкъ мадарланы 
программасын жарашдырыр-
гъа буюргъанды. 

Экономиканы айнытыуда ту-
ризмни онглары бек уллудула, 
алай аны анга салгъан юлюшю 
уа жаланда бир процент чакъ-
лы бирни тутады. «Мен терге-
геннге кёре, ол 8-10 процентден 
аз болмазгъа керекди»,-деп, 
республиканы оноучусу курорт-
лада  солугъанланы жумушла-
рын жалчытыуну игилендирир-

ге, туризмни бла транспортну 
инфраструктурасын шёндюгю 
заманнга келиширча къураргъа 
борч салгъанды. 

Казбек Коков инвестицияла 
не къадар кёп тюшерча онгла 
къурауну да магъаналы ишле-
ден бирине санагъанды. Ала  
жангы ишчи жерле къураугъа, 
инфраструктураны айныты-
угъа, бек магъаналысы уа 
– республиканы адамларына 
окъургъа,ишлерге да тенг онг-
ла къураугъа себеплик этерге 
керекдиле, дегенди. 

-Къуру уллу инвесторла 
бла чекленип къалмай, гитче 
предпринимательствону кёл-
лендириуню да къайгъысын 
этерге керекбиз. Гитче эм 
орталыкъ бизнес бизни бек 
магъаналы сауутубузду, аны 
не къадар толу хайырланыр-
гъа тийишлиди,-деп чертген-

ди Казбек Валерьевич.
Социал политикада ол адам-

ланы файдаларын ёсдюрю-
уню эмда жарлыланы санын 
азайтыуну баш жумушладан 
бирине санагъанды. «Хал-
къыбызны аллында бизни 
борчубуз – артха къалыудан 
къутулууду,экономикалары 
иги айныгъан субъектлеге тенг 
болууду. Жууукъ заманлада 
окъуна адамларыбыз иги жа-
нына тюрлениулени сезерге 
керекдиле»,-дегенди ол. 

Аны  бла бирге саулукъ сакъ-
лауну шёндюгю бийик дара-
жагъа кётюрюрге, тынгылы 
билим бериу хар кимге да 
жетерча этерге, жамауат транс-
портну, культура учреждения-
ланы, къырал эмда муниципал 
жумушла бла жалчытыуну, 
дагъыда адамны ырахатлыгъы 
бла байламлы кёп жумушланы 

качестволарын кётюрюу жаны 
бла мадарла этерге кереклисин 
чертгенди башчы.

- Ол муратлагъа жетер ючюн 
а, биз бир ниетлилени коман-
дасы болуп къармашыргъа 
керекбиз. Республиканы ай-
нытыр ючюн не зат керек 
болгъанына тюшюналмагъ-
анлагъа, жангы, бютюн уллу 
борчла салыргъа базынмагъ-
анлагъа, аланы тамамларгъа  
къолларындан келмегенлеге 
анда жер жокъду… Бек башы 
– кесибизден бютюн къаты 
жууаплылыкъ сурауду, кюн 
сайын толу кюч бла урунууду, 
кюрешген ишинги тынгылы 
билиудю,-деп чертгенди Каз-
бек Коков.       

Битеу белгиленнген борчла-
ны, планланы,муратланы толуу-
ларыны баш амалы уа,деп бел-
гилегенди ол, жамауат-поли-
тика ырахатлыкъды. «Къадар 
бизге деменгили къыралда 
жашаргъа, уллу да, тауушлукъ 
да Ата журтубузну бир кесеги 
болургъа, туугъан жерибизде 
урунургъа,  мамырлыкъда 
жашап, сабийлерибизни бла 
туудукъларыбызны, Къабар-
ты-Малкъарны келир заман-
ларыны къайгъысын кёрюрге 
насып бергенди. Ма ол хазна-
ны не заманда да багъаларгъа 
эмда сакъларгъа хар бирибиз-
ни, республиканы хар адамы-
ны да сыйлы борчуду»,-деп 
чертгенди Казбек Коков.

Халкъыбызны аллында бизни борчубуз – артха къалыудан 
къутулууду, экономикалары терк айныгъан субъектлеге тенг болууду

Ахыры. Аллы 1-чи бетдеди

Жер юсюне - 
ышаннгылы 
тынчлыкъ 

2019 жыл ариулукъ бла, 
къууанч бла келсин. Хар 
адамны жюрегинде ахшы 
муратлары толуп, жашауу-
ну насып жулдузу  жарыкъ 
жаннганлай турсун. 

Театрыбызны юсюнден 
айтханда, озгъан кезиу 
жетишимли эди: премьера-
ларыбыз къуралгъандыла, 
гастрольлагъа баргъанбыз, 
артистлерибиз премиялагъа 
тийишли болгъандыла. Биз-
ни коллектив не заманда да 
къараучусун ыразы этер-
ге итиннгенди да, мындан 
арысында да алай болурча 
кюреширикбиз.

Жангы  жыл малкъар 
халкъгъа, бирси къарындаш 
миллетлеге, сау дуниягъа да 
ырахатлы болур деп ыша-
нама. Алайды да, багъалы 
жерлешлерим, бу байрам 
кюнледе хар биригизге  ма-
мырлыкъ, монглукъ, кийик 
саулукъ, жюрек тынчлыкъ 
тилейме! 

ЖАНГУРАЗЛАНЫ  
Мажит,

КъМР-ни халкъ артисти, 
Къулийланы Къайсын атлы 

Малкъар къырал драма 
театрны башчысы.

Алгъышлаула

Жангы жылны аллында 
Къабарты-Малкъарны Жа-
мауат палатасыны тёртюнчю 
къауумуну биринчи пленар 
жыйылыуу ётгенди. Анда 
махкемени башчысы, аны 
орунбасарлары айырыл-
гъандыла, комиссиялары, 
алагъа  кирлик адамланы 
атлары ачыкъ этилгендиле. 
Жыйылыугъа республиканы 
Башчысыны Администраци-
ясыны таматасы Мухамед 
Кодзоков къатышханды. 

Бек алгъа эсеплеучю комиссия 
айырылгъанды. Андан сора бирча 
къол кётюрюу бла Жамауат пала-
таны председателине Хазратали 
Бердов эм аны орунбасарларына 
Атталаны Жамал бла Людми-
ла Федченко сайланнгандыла. 
Хазратали Александрович анга 
ышаннганлары ючюн жыйылгъан-
лагъа ыразылыгъын билдиргенди 
эм палатагъа салыннган бор-
чланы толтурур ючюн билимин, 
къарыуун да аямазлыгъына сёз 
бергенди.  

Комиссияланы саны 7 болгъан-
ды: билим бериу, илму, жаш тёлю 
политика, туризм эм спорт (баш-
чысы Исмел Дадов); социал поли-
тика, саулукъ сакълау эм экология 
(башчысы Фатимат Амшокова); 
экономиканы айнытыу, предпри-
нимательствогъа болушлукъ этиу 
эм жашау-журт коммунал полити-
ка жаны бла (башчысы Владимир 
Павленко); граждан обществону 
институтларын айнытыу эм жер-
жерли самоуправление органла 

бла байламлыкъла жюрютюу 
жаны бла (башчысы Гуппойла-
ны Тимур); агропромышленный 
комплексни эм эллени айнытыу 
(башчысы Юрий Колесников); за-
конла къалай толтурулгъанларына 
къарагъан, адамланы эркинли-
клери, коррупциягъа къажау эм 
жамауат къарау комиссия бла 
байламлыкъла жюрютюу (баш-
чысы Доти Бажев); культура эм 
асламлы информация органла 
жаны бла (башчысы Къудайланы 
Владимир). 

Сора миллетле эм динле аралы 
байламлыкъла жюрютюуде чыкъ-
гъан проблемаланы тамамларча 
комиссияла аралы ишчи къауум 
къуралгъанды. Аны сопреседа-
тельлери Беппайланы Суфиян, 
Анатолий Канунников бла Жиля-
би Калмыков болгъандыла. 

Ызы бла палатаны Совети да 
айырылгъанды. Анга органны 
башчысы бла орунбасарлары, 
комиссияланы башчылары, РФ-ни 
Жамауат палатасыны члени За-
урби Нахушев бла ишчи къауумну 
келечилери киргендиле.

Ол кюн окъуна Жамауат пала-
таны жангы къаууму бла респу-
бликаны Башчысыны къуллугъун 
толтургъан Казбек Коков тюбеш-
генди. Ол Къабарты-Малкъарны 
халкъларыны сейирлерин къору-
улауда, регионну айнытыуда, анда 
тынчлыкъны, мамырлыкъны бла 
келишиулюкню сакълауда, граж-
данланы бла власть органланы 
араларында байламлыкъланы 
тохташдырыуда Жамауат палата 
уллу иш бардыргъанын чертгенди.

- Ол граждан обществону ке-
лечилери , республика ючюн 
жарсыгъан хар инсан оюмларын 
эркин айталырча, соруулары-
на жууапла табалырча форум, 
ушакъла бардырырча майдан 
болургъа тийишлиди. Сизге власть 
органладан тарыгъып терк-терк 
келедиле. Сизни борчугъуз хар 
аллай болумгъа энчи эс бурур-
гъады. Къуллукъчула адамланы 
эшитирча биз биригип кюреширге 
керекбиз, - деп чертгенди Казбек 
Валерьевич. 

КУЛЬЧАЛАНЫ Зульфия.

Къабарты-Малкъар Республи-
каны Контроль-эсеплеучю пала-
тасыны аудиторуну къуллугъуна 
Къабарты-Малкъар Республика-
ны Контроль-эсеплеучю палата-
сыны председатели кёргюзтген 
Мишкова Ирина Васильевнаны 
кандидатурасын сюзюп эмда 
Къабарты-Малкъар Республи-
каны Конституциясыны 100-чу 
статьясыны 1-чи кесегини «л» 
пунктуна, «Къабарты-Малкъар 
Республиканы Контроль-эсепле-

учю палатасыны юсюнден»  Къа-
барты-Малкъар Республиканы 
Законуну 6-чы  статьясыны 4-чю 
кесегине тийишлиликде Къа-
барты-Малкъар Республиканы 
Парламенти бегим этеди:

1.Мишкова Ирина Васильев-
наны Къабарты-Малкъар Респу-
бликаны Контроль-эсеплеучю па-
латасыны аудиторуну къуллугъуна 
алты жылгъа салыргъа.

2.Бу Бегим къабыл кёрюлген 
кюнден башлап кючюне киреди.

Чыпчыкъланы Къазахстанны къызы Фатиманы 
Нальчик сюд районну 10-чу номерли сюд 
участкасыны жарашдырыучу судьясыны 

къуллугъуна салыуну юсюнден
Къабарты-Малкъар Республиканы 

Парламентини
Б Е Г И М И

Кулеш Елена Юрьевнаны Прохладный сюд район-
ну 5-чи номерли сюд участкасыны жарашдырыучу 

судьясыны къуллугъуна салыуну юсюнден
Къабарты-Малкъар Республиканы 

Парламентини
Б Е Г И М И

«Къабарты-Малкъар Респу-
бликада жашау этерге жете-
рик ахчаны бек аз ёлчемини 
юсюнден» Къабарты-Малкъар 
Республиканы 2005 жылда 18 
майда чыгъарылгъан 30-РЗ 
номерли Законуну 4-чю статья-
сыны 1-чи кесегине тийишли-
ликде Къабарты-Малкъар Ре-
спубликаны Правительствосу 
бегим этеди:

Къабарты-Малкъар Респу-

бликаны Урунуу эмда социал 
къоруулау министерствосуну 
кёргюзтюую бла  Къабарты-
Малкъар Республикада  2018 
жылны 2-чи кварталына жашау 
этерге жетерик ахчаны бек аз 
ёлчемин бу халда тохташды-
рыргъа: хар адамгъа терге-
генде – 11007 сом, ишлерге 
жараулулагъа – 11383 сом, 
пенсиячылагъа - 8559 сом, 
сабийлеге - 11978 сом.

Къабарты-Малкъар Республи-
каны  Конституциясыны 100-чу 
статьясыны 1-чи кесегини «и» 
пунктуна, 117-чи статьясыны 3-чю 
кесегине  эмда «Къабарты-Мал-
къар Республиканы жарашды-
рыучу судьяларыны юсюнден»  
Къабарты-Малкъар Республиканы 
Законуну 6-чы эм 7-чи статьялары-
на тийишлиликде Къабарты-Мал-

къар Республиканы Парламенти 
бегим этеди:

1.Кулеш Елена Юрьевнаны
Прохладный сюд районну 5-чи но-
мерли сюд участкасыны жараш-
дырыучу судьясыны къуллугъуна 
юч жылгъа салыргъа.

2.Бу Бегим къабыл кёрюлген 
кюнден башлап кючюне киреди.

Къабарты-Малкъар Республиканы
Парламентини Председатели  Т.ЕГОРОВА
Нальчик шахар, 2018 жыл 20 декабрь, № 983-П-П

«Жамауат палата республикагъа къайгъыргъан хар 
инсан да оюмун эркин айталырча майданнга айланыргъа керекди»

Къабарты-Малкъар Республи-
каны Конституциясыны 100-чу 
статьясыны 1-чи кесегини «и» 
пунктуна, 117-чи статьясыны 3-чю 
кесегине  эмда «Къабарты-Мал-
къар Республиканы жарашды-
рыучу судьяларыны юсюнден»  
Къабарты-Малкъар Республиканы 
Законуну 6-чы эм 7-чи статьялары-
на тийишлиликде Къабарты-Мал-

къар Республиканы Парламенти 
бегим этеди:

1.Чыпчыкъланы Къазахстан-
ны къызы Фатиманы Нальчик 
сюд районну 10-чу номерли сюд 
участкасыны жарашдырыучу су-
дьясыны къуллугъуна юч жылгъа 
салыргъа.

2.Бу Бегим къабыл кёрюлген 
кюнден башлап кючюне киреди.

Къабарты-Малкъар Республиканы
Парламентини Председатели                   Т.ЕГОРОВА
Нальчик шахар, 2018 жыл 20 декабрь, № 984-П-П

Мишкова Ирина Васильевнаны Къабарты-Мал-
къар Республиканы Контроль-эсеплеучю палата-
сыны аудиторуну къуллугъуна салыуну юсюнден

Къабарты-Малкъар Республиканы 
Парламентини
Б Е Г И М И

Жылны ахырында эсеплени 
чыгъарыу бла бирге экономика-
да, социальный сферада, право 
низамны сакълауда уллу жети-
шимле болдургъанланы белгилеу 
тёреге айланнганды. Бу жол а 
КъМР-ни Парламентинде  закон-
ла чыгъарыучу органны Сыйлы 
грамотасы эмда Председателини  
Ыразылыгъы бла 75 адам белги-
леннгенди. 

Аланы алгъышлай, спикер Татья-
на Егорова залда ишлерин сюйген, 
борчларына жууаплы кёзден къа-
рагъан, туугъан журтубуз ючюн 
къарыуларын, билимлерин ая-
магъан  адамла жыйылгъанларын 
чертгенди. «Сизни иш кёллюлюгю-
гюз, инсанлыкъ жууаплылыгъыз 
ючюн ыразылыгъымы айтыргъа 
сюеме», - деп къошханды ол.

Ызы бла саугъалау башланнган-
ды. Ол кюн КъМР-ни Парламенти-
ни Сыйлы грамотасы берилгенлени 
арасында Ташлы-Тала эм Огъары 
Лескен эллени орта школларыны 
башчысы Цаколаны Жамиля 
бар эди. Ол билим бериуде эм 
илмуда жетишимлери ючюн бел-
гиленнгенди. КъМР-ни От тюшюуге 

къажау-къутхарыучу службасыны 
келечиси Мисирланы Ибрагим а  
законлукъну эм право низамны 
сакълауда, ёсюп келген тёлюню 
патриот ниетлеге юйретиуде жети-
шимлери ючюн саугъаланнганды. 

Республикалы клиника больница-
ны баш врачыны орунбасары Къу-
дайланы Шамилни бла Прохлад-
ныйни стоматология поликлиника-
сыны баш врачы Беткъараланы 
Александрны саулукъ сакълауну 
айнытыуда къыйынларына багъа 
берилгенди. «Каббалкгипс» обще-
ствону техника жаны бла директору 
Тохаланы Хыйса эмда «Шимал 
Кавказ» регионла аралы сетевой 
компанияны Элбрус районда бёлю-
мюню башчысы Хапаланы Юсюп 
да тийишли болгъандыла Парла-
ментни Сыйлы грамотасына. Аланы 
къурулушну эмда электроэнерге-
тиканы айнытыуда жетишимлери 
белгиленнгенди. 

КъМР-ни Къырал библиотека-
сыны келечилери да саугъаланн-
гандыла, ол санда миллет эм 
краеведение жаны бла бёлюмню 
башчысы Гергъокъланы Лейля 
да. Нальчикни 24-чю номерли 

орта школуну башчысы Рахайланы 
Лейля уа профессионал эм жа-
мауат ишде жетишимлери ючюн 
тийишли кёрюлгенди грамотагъа. 

КъМР-ни Парламентини спике-
рини Ыразылыгъын алгъанланы  
арасында  комсомолну ветеран-
ларыны республикалы советини 
жер-жерли бёлюмлерини келечи-
лерини уллу къаууму бар эди, ол 
санда Жанкишиланы Жагъафар 
эм башхала. «Единая Россия» 
политика партияны толтуруучу 
комитетинде инсанланы тилекле-
рин тинтиуге жууаплы Улбашланы 
Альбинаны бла Къашхатауну орта 
билим берген школуну «Радуга» 
учреждениясыны юйретиучюсю 
Гуппойланы Татьянаны граж-
дан обществону институтларын 
айнытыуда эмда билим бериуде   
жетишимлери белгиленнгендиле. 

Дагъыда ол кюн  къурулушну, 
жашау журт-коммунал мюлкню, 
агропромышленный комплексни, 
жер-жерли самоуправленияны, 
башха сфераланы  айнытыугъа 
юлюшлерин къошханла да саугъ-
аланнгандыла. 

ТИКАЛАНЫ Фатима. 

Къабарты-Малкъар Республиканы
Парламентини Председатели  Т.ЕГОРОВА
Нальчик шахар, 2018 жыл 20 декабрь, № 985-П-П

  Къабарты-Малкъар Республикада хар 
адамгъа эмда халкъны баш социал-демография 

къауумларына 2018 жылны 2-чи кварталына 
жашау этерге жетерик ахчаны бек аз ёлчемин 

тохташдырыуну юсюнден
Къабарты-Малкъар Республиканы 

Правительствосуну

Б Е Г И М И
2018 жыл 17 декабрь Нальчик ш.           №241-ПП

Къабарты-Малкъар Республиканы
Правительствосуну Председатели        МУСУКЛАНЫ А.

Парламент

Юлгюлю уруннганлагъа - сый, намыс

Нальчикде кёп сабийли эм 
къолайсыз юйюрлеге полици-
ячы Къар Аппа бла Къар Къыз 
келгендиле. РФ-ни МВД-сыны 
1-чи номерли бёлюмюню 
къуллукъчулары жамауат со-
ветни келечилери бла бирге  
сейирлик битеуроссей акци-
ягъа къатышхандыла. 

Ала кёп сабийли эм къый-
ын жашау болумгъа тюш-

ген юйюрлеге къонакъгъа 
келгендиле. Право низамны 
сакълаучула балачыкъланы 
байрамла бла алгъышлагъан-
дыла, алагъа ата-аналарына 
тынгыларгъа кереклисин 
айтхандыла эмда саугъала 
да юлешгендиле. Дагъыда 
ала юйюрлени жашау болум-
лары бла да шагъырейленн-
гендиле. 

Полициячы Къар 
Аппадан - саугъала

Тюнене КъМР-ни профсо-
юзлары  Жангы жылгъа атап 
уллу  республикалы байрам 
къурагъандыла. Анга деп 
КъМР-ни Правительствосу 3,5 
миллион сом бёлгенди.  Ары 
Къабарты-Малкъарны ша-
харларындан бла эллеринден 
онеки минг чакълы бир сабий 
чакъырылгъанды.  Аланы 
алгъышларгъа уа КъМР-ни  
урунуу эм социал къоруулау 
министри Асанланы  Алим, 
«КъМР-ни профсоюз орга-
низацияларыны  биригиую» 
Союзуну таматасы Фатимат 
Амшокова да келгендиле. 

Биринчи билдиргеннге кёре,  
ала онеки минг татлы саугъа-
ла  хазырлагъандыла. Ала бек 
тынгылы эмда къоркъуусуз 
болур ючюн а энчи комиссия 
уллу иш бардыргъанды.Аны 
себепли сабийле эм жангы, эм 
татыулу конфетле бла сыйла-
нырыкъдыла.

Профсоюзла уа  быйыл къу-
уанчлагъа къатышырыкъ  са-
бийлени санын иги да  аслам 
этерге кереклисин  Правитель-
ствогъа билдиргенди. Ол да 
аны тилегин толтургъанды, деп 
билдиргенди Фатимат Амшо-
кова уа. Ол айтханнга кёре, кёп 
сабийли, къолайсыз юйюрле-
ден балачыкълагъа аслам эс 
бурулгъанды, дагъыда кадет 

Къабарты-Малкъарда Жан-
гы жыл байрамны кезиуюнде 
тюрлю-тюрлю къууанчлы жу-
мушлагъа бла жыйылыулагъа 
школлада окъугъан онеки 
мингден артыкъ сабий къа-
тышырыкъды. Республиканы 
байрам назы терегине аланы 
КъМР-ни Правительствосу 
бла регионну профсоюз ор-
ганизацияларыны биригиую 
чакъыргъандыла.

Быллай жумушла хар жыл 
сайын тамамланадыла. Бай-
рамгъа бек биринчиден къо-
лайсызыракъ юйюрледен, 
ёксюз неда саулукъларында 
къыяулары болгъан сабийле 
чакъырыладыла.

Эсге сала айтсакъ, былтыр 
Жангы жылны байрамына 
тогъуз минг сабий къатышхан 
эди.

Сакълауларыгъыз 
ишексиз толсунла

- Мен «Заман» газетибизни 
окъуучуларын, таматалары-
бызны, жаш тёлюню да келе 
тургъан Жангы жыл бла жюре-
гимден къызыу алгъышлайма! 

Этген муратларыгъыз тол-
сунла, жангы умутла сизни 
дайым жокълагъанлай тур-
сунла, тутхан ишигиз кесигиз 
сюйгенча къуралсын. Аба-
данлагъа тёзюмлюк, саулукъ, 
узакъ ёмюр, жаш адамлагъа 
уа битеу башлагъан жумуш-
ларында жетишимле, чыкъгъан 
чурумланы тынч хорларларын 
тежейме. Сора спорт бла кю-
реширге чакъырама!

ЛОКИЯЛАНЫ Жамболат, 
Россейни спортуну устасы, 
аскерчилени араларында 

дунияны эки кере чемпиону.

Абаданлагъа - 
саулукъ, ёсюп келген 
тёлюге - ёрге чыгъыу

Алгъышлаула

2019 жылны январында иш-
лемеген пенсиячыланы страхо-
вой пенсиялары 7,05 процентге 
ёсерикдиле, ол а сакъланнган 
инфляциядан уллуду. Жыл сан-
лары жетип пенсия алгъанлагъа 
тёленнген ахча 700 сомдан ас-
ламгъа  кёбейирикди. 

Эсгертиу: адамны урунуу жыл-

лары, страховой тёлеулери, 
пенсия коэффициентлери не 
къадар кёп жыйылгъан эселе, 
къошулгъан ахча да анга кёре 
аслам боллукъду. 

РФ-ни Пенсия фондуну 
КъМР-де бёлюмюню 

пресс-службасы.

Ишлемегенлени пенсияларына къошуллукъду

школ-интернатда  окъугъанла 
да чакъырылгъандыла. 

Хар замандача, жомакъ-
ланы жигитлери, Къар Аппа, 
Къар Къыз да къызчыкъланы 

бла жашчыкъланы булжутхан-
дыла, тепсетгендиле. Ахырын-
да уа саугъала юлешгендиле.

ХОЛАЛАНЫ Марзият.
Сурат авторнуду.

Къабарты-Малкъаргъа уллу 
бушуу сынаргъа тюшгенди. Аты 
айтылгъан алим, педагог, илму 
ишни уста къураучусу, жамауат 
къуллукъчу Адам Маремович 
Нахушев 27 декабрьде 81 жы-
лында ауушханды.

Ол 1938 жылда 5 декабрьде  
Заюково элде туугъанды. 1955 
жылда орта школну бошап, 
Къабарты-Малкъар къырал 
университетни математика бё-
люмюне киргенди. 1961-1964 
жыллада Ростовда, ызы бла 
уа Новосибирскде къырал уни-
верситетлени аспиранты бол-
гъанды. Аспирантурадан сора 
уа СССР-ни Илмула академи-
ясыны Сибирьде бёлюмюню 
Математика институтуну илму 
къуллукъчусуна алыннганды. 

1996 жылда Адам Маремович 
кандидат ишин жетишимли 
къоруулагъанды, 1971 жылда 
уа  аны доктор диссертациясы 
да къабыл кёрюлгенди. 1973 
жылда ол КъМКъУ-гъа ишлерге 
кёчеди. Аны башламчылыгъы 
бла теория функций и функ-
ционального анализа, инфор-
матика и математическое обе-
спечение автоматизированных 
систем деген жангы кафедрала 
къуралгъандыла. Алагъа ол 
1991 жылгъа дери башчылыкъ 
этип тургъанды.

19 7 7 - 19 9 0  ж ы л л а д а 
А.М.Нахушев  прикладной мате-
матиканы бла механиканы аны 
башламчылыгъы бла КъМКъУ-
да къуралгъан илму-излем 
институтуну да директору болуп 
тургъанды (хакъсыз ишлеген-
ди). КъМКъУ-ну математика 
факультетини деканына да 
сайланнганды. 1991 жылда 
аны хайырындан Нальчикде 
Прикладной математиканы бла 
автоматизацияны илму-излем 
институту къуралгъанды. Анга 
ол 2010 жылгъа дери башчы-
лыкъ этип тургъанды.

Нахушевни илму школу Рос-
сейде бла тыш къыраллада 
аты айтылгъанладан бириди. 
Аны сохталарыны араларында 
физика-математика илмуланы 
ондан артыкъ доктору эмда 40 
чакълы бир кандидаты барды-
ла. Аладан кёплери Россейни, 
жууукъ эмда узакъ тыш къырал-
ланы  вузларыны илму бёлюм-
лерине башчылыкъ этедиле.

Алимни жетишимлери, аны 

Бушуу

НАХУШЕВ 
Адам Маремович

бийик квалификациялы кад-
рла хазырлаугъа уллу къыйын 
салгъаны, жамауат ишге тири 
къатышханы ючюн намысы-
сыйы да уллу жюрюгенди. Ол 
Сыйлылыкъны эмда Шуёхлукъ-
ну орденлери, кёп майдалла 
бла да саугъаланнганды. Анга 
«Россей Федерацияны илмусу-
ну сыйлы къуллукъчусу», «Къа-
барты-Малкъар Республиканы 
илмусуну сыйлы къуллукъчусу» 
деген махтаулу атла аталгъан-
дыла, ол Къабарты-Малкъар 
Республиканы илму эмда тех-
ника жаны бла къырал саугъа-
сыны лауреаты эди.

Адам Маремович Нахушев 
КъМКъУ-ну профессору,  Есте-
стволу илмуланы россей ака-
демиясыны эмда Илмуланы 
бла искусстволаны петров-
ская академияны керти чле-
ни, Илмуланы,технологияланы 
эмда профессионал билим 
бериуню испан академиясыны 
сыйлы академиги болгъанды, 
Математиклени америкалы 
обществосуну къауумуна кир-
генди. 2007 жылда Дуния артий 
комитет эмда Жамауат дара-
жаны академиясыны дуния 
ассамблеясы анга «Дунияны 
адамы -2007» деген сыйлы ат 
атагъанды. Ол «Адыг (Черкес) 
халкъла аралы илмула акаде-
мия» жамауат организацияны  
мурдорун салгъанды эмда 
аны биринчи президенти бол-
гъанды.

Къабарты-Малкъарны айт-
хылы алимлеринден бири, ата 
журтуну кертичи жашы, халкъы-
ны ахшы уланы Адам Маремо-
вич Нахушев бизни эсибизден 
бир заманда да кетерик тюй-
юлдю.

Коков К.В., Егорова Т.Б., Мусукланы А.Т., Ткачев Е.А., 
Кодзоков М.М., Азикова С.Г., Алиханов А.А., Альту-
дов Ю.К., Апажев А.К., Афашагов М.Г., Ахохов Т.Б., 
Балкизов А.Х., Беппайланы С.У., Бердов Х.А., Бози-
ев Н.М., Болотоков В.Х., Геляхланы А.С., Говоров С.А., 
Губин Г.С., Жанатайланы С.А., Залийханланы М.Ч., 
Зумакъулланы Б.М., Иванов П.М., Калов З.А., Кано-
ков А.Б., Карамурзов Б.С., Карданов М.Н., Кармо-
ков Х.М., Керефов М.А., Кумыков А.М., Мовсисян Г.О., 
Нагоев З.В., Нахушев З.А., Рахайланы А.И., Сохов В.К., 
Сохроков Х.Х.,Таов П.К.,Татуев К.Б., Федченко Л.М., Ха-
раев Ф.А., Хафице М.М., Хажхожев А.Б., Шихабахов М.Х. 

АКЦИЯ

Пенсия фонд 
Онеки минг бала зауукъланырыкъды

КЪАЙГЪЫРЫУ

- Багъалы миллетим! Бу 
келе тургъан жылда Аллах 
барыбызгъа саулукъ, насып 
да берсин, этген муратла-
рыбызны толтурсун. Халкъы-
бызны саны кёпден-кёп бола 
барсын! 

Миллетибизни атын айт-
дырырча жашларыбызгъа 
къарыу тежейме.Таматалары-
бызны да ёмюрлери узакъ бо-
луп, аллыбызда кёп жылланы 
турсунла. Экинчи бу чакъгъа 
да къууанч бла жетейик!

МАККАЛАНЫ Махти, 
Россейни сыйлы тренери.

- Марьяна, конкурсну ахы-
рына жетер ючюн  къыйын 
соруулагъа жууапла бе-
рирге тюшгенди. Алай сен 
хорладынг, сертификатынг 
къолунгдады. Шёндю кё-
люнг къалайды?

- Мен анга чексиз ыразыма. 
Соруула тынч эдиле, сынау-
ладан къыйналмай ётгенме 
деп бир адам да айталлыкъ 
болмаз. Ол бийик даражада 

къуралгъанын, керти, оюмлу 
боллугъун эсепге тургъан 
кезиуде окъуна ангылагъан 
эдим. Биринчи атламла-
дан башлап ахыр эриши-
улеге дери  сынауубузну, 
билимибизни кёргюзтюрге 
тюшгенди. Болсада  жигер, 
жангычылыкълагъа ачыкъ, 
билирге талпыгъан муратла-
рына жеталлыкъды.

- Къарап тургъанма да,  
саугъалаугъа чакъырыл-
гъанла хорлагъанларын    
билмегенча кёрюннгенди…

- Бизге эки кюнню ичинде 
очный сынаула дан ётер-
ге тюшгенди, аладан сора 
хорлагъаныбызны бла къал-
гъаныбызны билдирмей  
тургъандыла. Ол себепден 
тукъумуму эшитгенимде,  
кёлюм бек толгъанды, насып 
не болгъанын ангылагъанма 
дерчады.  

- Сен акъыл этгенден, ишге 
киргенде, къуллукъгъа сал-
гъанда быллай тест амалны 
хайырланнган тюзмюдю?

- Бир жанындан тюздю, 
а лай  аны бла  чек ленип 
къалыргъа уа жарамаз. Ол 
адамны билимин, фахму-
сун толусунлай ачыкълайды 
дерча тюйюлдю:  бирде  на-
сыбынг тутаргъа, тюз жуу-
апны эсингде болмай берип 
къояргъа да боллукъса. 

Алай «Жангы бийикликде» 
уа тестлеге эки кере жуу-
апларгъа тюшгенди, алай 
бла системаны алдаргъа онг 
жокъ эди. Профессионал 
сынауу болмагъан адам ала-
дан насыбы тутуп ёталлыкъ 
тюйюлдю. Аны бла бирге 
уа танымагъан адамла  бла 
байламлыкъла къурай, ко-

мандада ишлей билгенинги 
ачыкълау да магъаналыды.  

- Бюгюнлюкде сен не бла 
кюрешесе?

- «Оазис-СК» компанияда 
финанс жаны бла дирек-
торма.  Ишинги ахырына 
жетдирмей,  сагъат алты бол-
гъанлай   къаламны бир жа-
нына салып, компьютеринги 
ёчюлтюп, охо да тамбла 
бошарма деп, юйге атланып 
къалгъан  жер тюйюлдю 
ол. Алай мен ма аны ючюн 
сюеме ишими, анда ёсерге, 
жетишимли болургъа да аны 
ючюн итинеме. 

Ол аламат компанияды 
деп ёхтемлик бла айтал-
лыкъма. Анда манга сы-
наууму ёсдюрюрге, оноучу 
хунерими ачыкъларгъа онг 
бергендиле. Биринчиден а, 
ары бухгалтер болуп келген 
эдим.  Алай бюгюнлюкде уа 
жууаплы къуллукъну ышанн-
гандыла, сау болсунла. Бю-
гюннгю жетишимни да аны 
хайырындан болдургъанма. 

- Бирле не жангычылыкъ-
гъа, башламчылыкъгъа да 
ийнанмай, кеслери жукъ 
да этмей, къалгъанланы сё-
герге, тарыгъыргъа хазыр-
дыла. Алагъа не айтырыкъ 
эдинг?

-  Адам не кезиуде, бо-
лумда, сынауда да кеси-
ни къарыууна,  билимине 
ийнаныргъа борчлуду. Ай-
ныргъа онг берген жумуш-
лагъа къатышыргъа керекди. 
Кесими юсюмден айтсам, 
мени ючюн бир адам да 
тилемегенди, болушмагъ-
анды, акъылыма, билими-
ме ышаннганма жаланда. 
Конкурс ачыкъ, тюзлюк бла 
бардырылгъанды деп шарт 
айталлыкъма. 

«Жангы бийиклик» бла 
бирге уа «Россейни лидер-
лери» деген битеуроссей 
конкурсда да тургъан эдим 
эсепге. Алай тюрлю-тюр-
лю сылтаула бла тестлени 
берирге заманым болмай 
къалгъанды.  Болсада келир 
жыл  анга энтта къатышмай 
къаллыкъ тюйюлме. 

Дагъыда оноучу кадрланы 
хазырлау жаны бла пре-
зидент программагъа да 
къатышама, ол жыйырма 
жылдан аслам ишлейди.  Ин-
формация технологияладан 
эмда ингилиз тилден тестле-
ден ётгенме, шёндю аланы 
эсеплерин сакълап турама. 
Аны айтханым,  къыралда  
быллай башламчылыкъла 
кёпдюле. Аны ючюн бир-
леден болушлукъ сакълап 
турмай, мадар этерге, тири  
болургъа, излерге керекди. 

Ушакъны ТИКАЛАНЫ 
Фатима бардыргъанды. 

Нальчикни Музыка театрында 
Россей Федерацияны бла Че-
чен-Ингуш АССР-ни халкъ ар-
тисти, КъМР-ни сыйлы артисти, 
КъМР-ни Къырал саугъасыны 
лауреаты, тепсеу искусствону 
устасы, къыралда бек аламат 
балетмейстерлени  санына 
кирген Улбашланы Исмайылны 
жашы Мутайгъа быйыл 95 жыл 
болгъаны бла байламлы аны 
эсгериуге аталгъан къууанчлы 
ингир ётгенди. Аны Къабарты-
Малкъарны культура министри 
Мухадин Кумахов ачханды. 
Ол юбилярны, аны чыгъарма-
чылыгъыны эм республикада 
«Кабардинка» къырал ака-
демия, «Балкария» къырал 
фольклор-этнография тепсеу 

Орта кюн Тырныаууз-
да Къулийланы Къай-
сын атлы маданият 
юйде фахмулу жаш 
режиссёр Къумукъла-
ны Магометни «Минги 
Тау» деген суратлау-
музыкалы къысхаме-
тражлы фильмини 
жабыкъ халда кёргюз-
тюу болгъанды. Ары 
келгенле коллекцио-
нер Хаджиланы Дани-
ял къурагъан аламат 
кёрмючню дуниясына 
тюшгендиле. Фойеде 
уа жаш музыкантла, 
къыл къобузну согъуп, 
жыйылгъанланы кёл-
лерин алгъандыла. 

Фильм композитор 
Малкъондуланы Ах-
матны «Минги Тау» 
деген симфониясы-
ны биринчи кесеги-
не кёре салыннганды. 
Анга Элбрус районну 
администрациясыны 
пресс-секретары Алиса 
Тарим продюсерлик 
этип болушханды, таулу 
предпринимательлени 
болушлукълары бла 
салыннганды. 

Премьераны аллын-
да сёлеше, Элбрус 
районну администра-
циясыны башчысы 

Залийханланы Къан-
шаубий, Магомет ке-
сини чыгъармаларын 
биринчи Тырныауузда 
кёргюзтгени ахшы тёре 
болгъанын чертип, 
ыразылыгъын билдир-
генди. 

Башда айтылгъаны-
ча, фильм къысхаме-
тражлыды - битеу да 
15 минут барады. Аны 
жабыкъ халда кёргюз-
тюлгенини сылтауу, ре-
жиссёр ангылатханнга 
кёре, ол бир къауум 
кинофестивальлагъа 
къатышырыкъды. Ала-
ны жорукъларына кёре 
уа, фильмле алыкъын 

кенг прокатда болмаз-
гъа керекдиле. Биз да 
фильм нени юсюнден 
болгъаныны тасхасын 
ачарыкъ тюйюлбюз. 

Жаланда анда ой-
нагъанланы атларын 
туура этиу бла чекле-
нирикбиз. Ала сиз ба-
рыгъыз да таныгъан 
«Балкария» фольклор-
этнография ансамбль-
ни солистлери Къудай-
ланы Ахмат, Локьяла-
ны Асият, Элеккуланы 
Нюрмухаммат, кол-
лекционер Хаджиланы 
Даниял, Къумукъланы 
Омар эм Диналаны 
Рахманды.

Фильм бошалгъан-
дан сора залда олтур-
гъанла аны юсюнден 
кеслерини оюмларын 
айтып, режиссёрну 
ишине бийик багъа 
бергендиле. «1КБР»  
телеканалны малкъар 
тилде бериулерини 
баш редактору, теле-
журналист Мишаланы 
Ахузат Къумукъ улу Ах-
матны симфониясын 
жюрегини ичи бла жи-
берип, аны терен сезип 
салалгъанды быллай 
сейир фильмни, деген-
ди. «Къайсыннга 100 
атлам» фондну тамата-
сы Тетууланы Хадис а 
симфонияны къалгъан 
юч кесегине да филь-
мле салынырыкъды-
ла, деп сёз бергенди. 
Жыйылгъанла анга 
къарсла бла ыразы 
болгъанларын билдир-
гендиле.  

Ахырында Къумукъ-
ланы Магомет бла 
Малкъондуланы Ахмат 
келгенлеге ыспас сёз-
лерин айхандыла.  

ТАППАСХАНЛАНЫ 
Аминат.
Суратны 

ХАДЖИЛАНЫ 
Жамал алгъанды. 

Тепсеуню патчахын 
сюймеклик бла эсгергендиле

«Жигер, билимге талпыгъан 
муратына жеталлыкъды»

Ксаналаны Батырны къызы Марьяна «Жангы 
бийиклик» деген конкурсда хорлагъан жангыз 
таулу къызды. Биз аны бла сынаула бошалгъан 
кюн тюбешип, къысха ушакъ бардыргъанбыз. 

Хурметлеу

ансамбльлени къуралыу эм 
айныу жолларыны юсюнден 
айтханды. 

- Мутай Исмаилович аллай, 
атларын айтдыргъан тепсеу 
къауумланы ишлерин бийик 
даражада бардыргъан жангыз 
профессионалды. Ол бу кол-
лективлени уллу хунерлерин, 
фахмуларын ачыкълап, аланы 

дуниягъа кёргюзтгенди. Аны 
ариулукъну, музыканы, ритмни  
ангылауда  сейирлик терен 
сезими бар эди, – дегенди ми-
нистр.  

Ызы бла жыйылгъанла устаны 
юсюнден фильмге къарагъ-
андыла. Ол анда кесини жа-
шау жолун сабий заманындан 
башлап суратлагъанды, тепсеу 
искусствогъа, башха затлагъа 
да ёз къарамын билдиргенди, 
«Кабардинка», «Балкария» ан-

самбльле бла кёп къыраллагъа 
барып, къууанып къайтханын 
айтханды. 

Къууанчлы ингир къонакъсыз 
болмагъанды. Къарачайдан 
«Элбрус» къауумдан Хубийла-
ны Светлана бла Биджиланы 
Алим бек ариу тепсегендиле. 
Ансамбльни директору эм ху-
дожестволу башчысы Байрам-

къулланы Исмайыл Мутайны 
юсюнден бир да жылы сёлеш-
генди. 

Къалмукълула да уллу балет-
мейстерни намысына узакъ жол 
келип, тепсеу усталыкъларын 
кёргюзтгендиле. Къулийланы 
Къайсын атлы драма театрны 
актёру, Къабарты-Малкъарны 
сыйлы артисти Жулабланы 
Тахир а устагъа аталгъан на-
змуланы окъугъанды.

Битеу бу ариу ишле бара ту-
руп, экранда Улбашланы Мутай-
ны сураты башха слайдла бла 
кезиуленип, жашауу, дерслери 
да кёргюзтюлюп тургъандыла. 
Ахырында уа республикада эки 
миллет ансамбльни -  «Кабар-
динканы» бла «Балкарияны» 
- ветеранлары, сахнагъа чыгъ-
ып, айтхылыкъ устазларыны 
юсюнден эсгериулерин айтхан-
дыла, жашау жолларында анга 
тюбегенлерин уллу насыпха са-
нагъанларын белгилегендиле.

КЕРТИЛАНЫ Сакинат.

Конкурс



ЁХТЕМЛЕНИУ

Дауурбасчы Моллаланы Вахид музыка бла кюреш-
генли алай кёп болмайды, алай жашны хунерлигине 
бийик багъа бериледи. Ол Драмфест фестивальда 
эки жылны ичинде «кюмюшге» тийишли болгъанды, 
жаланда саулай къыралда атлары айтылгъан дауур-
басчылагъа оздуруп. Бюгюнлюкде ол кеси къурагъан 
музыкагъа бир ненча клип да алдыргъанды. Аланы 
Интернетде табаргъа боллукъду. 

Вахидни усталыгъы бла ёхтемленирчады. Музыка 
искусствону бу тюрлюсю бла кюрешген анга дери хал-
къыбызда адам болмагъанды. Журналистге окъугъ-
анлыгъына, ол  кесини жашауун жаланда дауурбасла 
бла байламлы кёреди. Инстаграмда аны @vahildo 
деген ат бла табып, шагъырейленирге боллукъду. 

Басмагъа ТАППАСХАНЛАНЫ 
Аминат хазырлагъанды. 

ФАХМУЛУЛУКЪЛАРЫ, УСТАЛЫКЪЛАРЫ БЛА УЛЛУ ДАРАЖА ЭМДА БЕЛГИЛИЛИК ТАПХАНДЫЛА
Малкъарлы жашланы бла къызланы бир къауу-

му тауладан узакъда жашайдыла, алай сайлагъан 
усталыкъларында ала айырмалыдыла. Ала бла иш-
лерге, ала тамамлагъан жумушлагъа къыралыбызда 
атлары айтылгъан адамла бийик багъа бичедиле. 

Аллай шартла бла уа ёхтемленирчады. Бюгюн 
сизни аланы бир къаууму бла жангыдан шагъырей 
этерге сюебиз.  

Парикмахер-стилист Сарбашланы Владимирни 
юсюнден биз биринчи кере мындан 10 жыл алгъа жаз-
гъан эдик. Бюгюнлюкде ол юйюрю бла Краснодарда 
жашайды. Чач къыркъыуда бийиклеге жетишир ючюн 
ол тохтаусуз юйреннгенлей тургъанды. Москвада, 
Америкада, Англияда эм дагъыда башха къыралла-
да билимин, усталыгъын да ёсдюре, бюгюнлюкде 
кеси Нью-Йоркда, Лас-Вегасда, Россейде эм СНГ-ны 
къыралларыны ара шахарларында мастер-классла 
бардырады. 

Аланы адамла айла бла, жылла бла сакълайдыла.  
Семинарла багъа болсала да, алагъа тюшюу па-
рикмахерлеге бек уллу саугъады. Россей эстраданы 
жулдузларындан кёпле чачларын Владимирге ыша-
надыла.  Аланы араларында Вера Брежнева, Анна 
Седокова эм башхала бардыла. Владимирни юсюн-
ден толуракъ билирге  сюйгенле аны инстаграмында  
(@sarbashevvladimir) табаргъа боллукъдула. 

Режиссёр Къумукъланы Магометни аты бюгюнлюкде 
кенг  белгилиди. Эки жыл мындан алгъа ол «Любовь не 
за горами» деген суратлау фильм алдыргъан эди. Быйыл 
а документли эм суратлау-музыка халда хазырланнган 
ленталары бла къууандыргъанды. 

Алгъаракълада «Юй. Таулу журтну архитектурасы» 
деген кино чыгъаргъанды. Жазда аны Тюркде бардырыл-
гъан 25-чи халкъла аралы фестивальны программасына 
къошхан эдиле. Адана шахардан Къумукъ улу фести-
вальны лауреаты деген атха тийишли болуп къайтханды. 

Бу кюнледе уа ол халкъны «Минги Тау» деген жангы 
фильми бла шагъырей этгенди. Аланы бюгюнлюкде 
интернетде табар онг барды. 

Андан тышында да, хунерли режиссёр жырчыларыбыз 
бла да ишлейди. Аланы клиплеринде чынтты устаны къол 
ызы эсленеди. 

Модельле эм актрисала Отарланы Камила бла 
Саида бюгюнлюкде Москвада жашайдыла. Шёндюгю 
россейли киноиндустрия эмда бийик моданы кёргюз-
тюу ыйыкъла аласыз болмайдыла. Режиссёрла да 
таулу къызчыкъланы кёпледен сайлайдыла. Аланы 
графиклери бир ненча айгъа жазылыпды. Фахмулу 
къызчыкъланы жашауларыны бла ишерини юсюнден 
суратла бла билдириуле @krasivie_sestrenki деген 
инстаграм бетде бардыла.

Жерлешлерибизни араларында жетишимлилиги 
бла Бёзюланы Алан энчи жерни алады десем, ётю-
рюк болмаз. Кёп жыл мындан алгъа Москвагъа кетип, 
анда МИР каналгъа ишге тохташып, бюгюнлюкде уа 
аны даражасы жюрюген журналистине эм бериуле 
бардырыучусуна саналады, халкъыбызны ёхтемле-
нирча уланыды. 

Бу телеканалда Алан къошулмай, аны оюму сурал-
май хазна жангы зат хазна эфирге бармайды - ол 
бериулени толтуруучу продюсериди. Андан тышында 
да, таулу жаш «Союзникле», «Евразия» деген бериу-
лени бардыргъанладан бириди.  

Отарланы Фатима россейли шоу-бизнесде кесини 
жерин тапханладан бириди. Ол ара шахарда 2015 
жылдан бери CREATIVE STARS журналны баш дирек-
тору болуп ишлейди. Бу издание бюгюннгю россейли 
актёрланы бла модельлени базасыды. Белгили ре-
жиссёрладан асламы кеслерини сайламларын аны 
журналына къарап  этедиле. 

Андан тышында, ол жаундауурлукъ бла да кюреше-
ди. Ауругъан сабийлеге, къолайсыз юйюрлеге къызла-
ры Камила эм Саида бла болушлукъ этгенлей турады. 

АЛГЪЫШЛАУЛА

Багъалы жерлешлерибиз!
Къабарты-Малкъарны Сатыу-алыу-промышленный палатасы сизни келе тургъан 2019 жыл бла 

алгъышлайды!
Жангы жылда битеу ишлеригизде жетишимли болугъуз, жарыкъ кёллюлюк, жууаплылыкъ, кеси 

кючюгюзге ийнаныу а не уллу муратларыгъызны да толтурургъа болушсунла. Сизге, сизни жуу-
укъларыгъызгъа да мамырлыкъ бла эсенлик, саулукъ бла монглукъ тежейме, юйюгюзде къууатлы, 
жылы болсун, жюрегигиз сюймекликден бла къууанчдан толсун! 

Хасан ГУКЕТЛОВ, 
ТПП-ны башчысы.

Кёлюгюз дайым жарыкълай турсун
Жууукълашып келген жыл жамауатха, республикагъа, саулай къырал-

гъа да огъурлу болсун! Эм ахшы умутларыбыз толсунла, дуния къайгъыла 
кери кетсинле, ата-анала сабийлерине жарсымасынла! Ёсдюрген мал-
ларыбыз къууанчлада союлсунла!

ЧОЧАЙЛАНЫ Хызыр,
Хауа  эмда башха геофизика болумланы тюрлендириу жаны бла 

Шимал-Кавказ аскер службаны таматасы. 

Дуния къайгъыла кери кетсинле!

Заур  
КУРАМАГОМЕДОВ 

Тырныауузчу гёжеф 
Лондонда Олимпиада 
оюнланы доммакъ при-
зёруду, Россейни грек-
рим тутушуудан эки кере 
чемпионуду, дунияны эм 
Европаны чемпионат-
ларында алчы жерлеге 
талай кере чыкъгъанды. 

А лгъаракъла да  уа 
Адыгеяда алтын майдал 
бла бел бау къоллу бол-
гъанды. Ейск шахарда 
И.М. Поддубныйни хур-
метине бардырылгъан 

МАХТАУ

КЪАДАЛЫУЛУКЪ, КЮЧЛЮЛЮК, ЖЕТИШИМЛИЛИК

Жангы жылны байрамыны кезиуюнде 
адамла къууанчлы жыйылыулагъа бара-
дыла, сатыу-алыу жерледе, транспортда 
халкъны саны кёбейеди. Аны эсге алып, 
КъМР-де Терроризмге къажау комиссия-
ны Оператив штабы къоркъуусузлукъну 
жорукъларын сакъларгъа чакъырады. 

 Орамда, башха жерде ишекли зат-
ны кёрген эсегиз, бу шартха эс бур-
май къоймагъыз. Алай аны жеринден 
тепдирирге, ачаргъа жарамагъанын 
унутмагъыз: ол чачылып, адамланы сау-
лукъларына заран салыргъа боллукъду. 
Машиналарын къоюп, кёп заманны 
ичинде аны кетермеген ишекли адам-
лагъа да эс буругъуз. 

Хурметли ата-анала!  Къууанчлы 
жыйылыулагъа атланырдан алгъа сабий-
леригизге орамда, подъездде ишекли 
затлагъа тиерге жарамагъанын, ол 
къоркъуулу болгъанын ангылатыгъыз. 

Ишекли шартланы юслеринден право 
низамны сакълаучу органлагъа, къутха-
рыучулагъа билдирирге тийишлиди. Сиз-
ни сакълылыгъыгъыз, кюч структуралагъа 
болушургъа хазырлыгъыгъыз уллу аман-
лыкъны жолун кесерге болушурукъду!

«Къызыу ызны» телефонларыны но-
мерлери:

- КъМР-де оператив штаб – 48-15-48;
- КъМР-де УФСБ - 48-15-48 (ышаны-

улукъну телефону);
- КъМР-де МВД – 40-49-10 ( дежур-

ный бёлюм), 49-50-62 (ышаныулукъну 
телефону);

- РФ-ни Следствие комитетини КъМР-
де следствие управлениясы – 77-64-22 
(ышаныулукъну телефлну);

РФ-ни МЧС-ини КъМР-де Баш управ-
лениясы – 39-99-99.
КъМР-де НАК-ны Оператив штабы.

Спортда фахмулу, тенглерине юлгю бол-
гъан жаш адамларыбыз, айхай да, аз тюй-
юлдюле. Аланы хорламлары  ёхтемленди-
редиле, ёсе келген тёлюлени жетишимлеге 
итиндиредиле. Биз да, бюгюн, аллай спорт-
чуларыбызны талайыны юсюнден эсгертир-
ге сюйгенбиз.

Билдириу

Сакълыкъ 
аманлыкъдан къутхарыр

47-чи эришиуде «кю-
мюш» алгъанды, «Ата 
журтну аллында къыйы-
ны ючюн» экинчи дара-
жалы орденни майдалы 
бла саугъаланнганды.

ГУЗЕЛАНЫ 
Зурият

Ол алгъа дзюдода же-
тишимлери бла атын 
айтдыргъанды. Биринчи 
эришиуюнде – республи-
каны биринчилигинде - 
«алтын» алгъанды. Ызы 
бла Грозныйде СКФО-ну 
чемпионатында экинчи 
болгъанды. 

Кёп заманны спорт 
бла кюрешмей туруп, 
къайтханлай а самбодан  
Россейни чемпионаты-
на спортчуланы сайлар 

муратда бардырылгъан 
эришиуде кючлюлени 
санына тюшгенди. Энди 
ол къырал даражалы 
турнирде да хорларына 
ышанырчады. 

ГУППОЙЛАНЫ 
Алина

Умутландыргъан, уста-
лыгъын дайым ёсдюр-
ген спортчу къызлары-
быздан бириди. Къол 
тюйюш бла  кюреше 
келип, дзюдогъа кёч-
генди. Жараугъа бир 
ай жюрюгенлей окъуна 
Къарачай-Черкесде ма-
стер турнирде ючюнчю 
жерге чыкъгъанды. 

Анапаны немис-фа-
шист ууучлаучуладан 
азатлауну кюнюне жора-
ланнган XXIV Битеурос-
сей эришиуледе ючюн-
чю жерни алгъанды, 
СКФО-да, Дондагъы Ро-
стовда «Динамо» спорт 
обществону чемпиона-
тында жетишимли бол-
гъанды. 

Россейни Сауутланн-
ган кючлерини бирин-
чилигинде,  СКФО-ну 
чемпионатында битеу 
сермешлерин болжал-
дан алгъа хорлам бла 
бошап, алтын майдал 
алгъанды. 

КУРДАНЛАНЫ 
Марат

АППАЙЛАНЫ 
Залина

Та лай жыл мындан 
алгъа ол кесини ауур-
лукъ къауумунда дзю-
д о д а н  Ро с с е й д е  э м 
кючлю болгъанды, Ев-
ропаны кубогунда да 
«доммакъ» алгъанды. 
Кёп болмай а «Динамо» 
спорт обществону би-
ринчилигинде – экинчи, 
СКФО-ну биринчилигин-
де уа биринчи жерлеге 
чыкъгъанды. 

2012 жылда Россейни 
чемпионатында хорлап, 
къыралны жыйымдыкъ 
командасыны санында 
Европаны кубог унда 

Танышымы хапарчыкълары
ЖАГЪЫНЛЫЛЫКЪ

Бизни бла бирге ишлеучю жаш, атына Рамазан дейик, хунерли 
тау инженер, къырал бузулгъанда,юйюрю бла бирге ара шахаргъа 
кетип къалгъан эди.  Анда иш да тапды, сабийлерин да окъутду.  
Аны бир кере жашлагъа айтхан хапарчыкъларындан бир къауумун 
сизге да билдирейим.

- Таксист болуп тургъанымы билесиз. Ара шахарны, аны тёге-
регин да, тейри, ма бу Ажокъаны, Суу-Келген-Къолну таныгъанча 
таныйма. Жарашыулу болгъаныма, ичгини къатына бармагъанымы 
да эшитгенсиз, аны ючюн да болур, байрам кюнледе ишле деп 
тилеучю эдиле. Жангы жылны кечесинде бир адресни айтады да 
диспетчер, барама. Олсагъат экеулен чыгъадыла юйден, бири 
бирин къууа. 

Эр киши, таксини эшигин ача:
– Тохтарыкъ тюйюлсе, бар! – дейди.
– Не сюе эдинг да?! Жангы жылны кечесин сени  бла ётдюрсем, 

сау жылым алай кетерикди. Мен а сюймейме! – деп, тиширыу 
ашыгъышлы олтурады. 

Эр киши аны тохтатыргъа кюрешгенин ангылайма. Ол:
– Ашыкъмагъыз, Аллах бла тилейме. Ахчагъызны да берирме,  

– дейди да, мени жаныма олтуруп, юй бийчеси жагъын этгенин, 
ол артда сокъуранырыгъын, былай бола туруучусун, экиси да бир 
бирсиз жашаялмагъанларын… санап башлайды. 

Биз эки-юч минут да озгъунчу, къарасакъ, тиширыу къалкъып. 
Баш иеси, ышарады да, манга да ахчачыкъ узатып,  нёхюн уятып:

– Жетгенбиз, жанчыгъым, тюшейик, – дейди. 
Сора экиси да ол чыкъгъан юйлерине кирип кетедиле.

 МИЛИЦИЯЧЫНЫ КЪАТАПА МАЙМУЛУ
Бир кере уа Жангы жылны кечесинде биргеме ишлеген Ваняны 

юй бийчеси сёлешеди, айтады, былай да былай, къартланы ал-
гъышларгъа келгенбиз да, юйге кеталмай турабыз, такси болмай 
дейди. Барама.

Шуёхум иги да уртлап. Ариу айтып, кючден олтуртабыз ма-
шинагъа. Галя:

– Рома, бизни къайда тургъаныбызни билесе, – дейди.
– Теберик тюйюлсе, тёлегинчи! – деп тохтайды Ваня, кефлиги 

къайры эсе да кетип.
Бийчеси минг сом узатады. Аны кёргенлей, шуёхум:
– Бюгече, байрам кече,  тариф юч къатыды. Юч минг сом! – 

дейди.
– Эндиге дери бешжюз берип тургъанбыз! 
– Аны бла сен бюгюн орамны да ёталлыкъ тюйюлсе, таксиге 

минип – Жангы жылды! – деп, къатына къоймайды.
Кёз къысама да, узатады бийчеси юч минг сомну. Сора Ваня да:

– Кетдик, Рома! Кёресе да, кесингикиле окъуна алдаргъа кюре-
шедиле! Бизни къыйыныбызны билген жокъду! – дейди.

Элтеме, ахчачыгъын да, шуёхума кёргюзтмей, бийчеге къайта-
рама. 

Артха келе, аллымы милиция тыяды. Тохтайма. Къатыма келеди 
да, терезени ачама. Капитан суху ауаз бла:

– Къолларынгы бери тут! – деп буйрукъ береди.
Не барды алада деп, кесим да сейир этип, къарайма да, сол 

къолуму узатама.
– Онг къолунгу да!
Энди бугъоуламы тагъарыкъды деп, бир аман оюм келеди да 

акъылыма, чыгъама да, эшикни да къаты уруп ачыуум бла.
– Не зат ючюн?! – деп тохтайма.
Ол а бютюнда къаты болуп:
– Жолдаш водитель, айтханымы этигиз! – дейди. – Ууучугъузда 

не бар эсе да, кёргюзтюгюз!
Ол алай айтханда, къол аязларымы ачама, не табарыкъ эсенг 

да, аяма деп. 
Ол а, ары къатапа маймул илляуну салып:
– Жангы жылыгъыз огъурлу болсун! – деп, честь береди. 
Маймулну жылы эди келе тургъан жыл. Ма алай саугъалы да 

болгъанма бир жол. 

 КЪАР АППА  БОЛУРГЪА  ТЮШДЮ
Къызым Асият устаз болуп ишлегенин билесиз. Ол Жангы жылны 

аллында:
– Ата, сабийлени, ата-аналары бла паркга элтип, керти назыны 

жасап, алайда ойнатыргъа сюеме, эслеринде къалырча, – дейди. 
– Да санга эки къатлы икарус керекди сора.
– Машинала бла келликдиле. Сен Къар Аппа бол дейме ансы. 

Солуу кюнюнгдю.
Ма санга! Барабыз. Киеме къызыл къапталымы, бёркюмю да, 

ойнайдыла сабийле, ата-анала да ыразы, айланабыз назы тёге-
регине. Бир заманда жашчыкъладан бир кёзлюклю акъыллычыкъ 
– бэтман:

– Балта таууш эшитеме. Ким эсе да бизни байрамыбызны бу-
заргъа айланады деген къоркъуу барды! – деп тохтайды. 

Оюнду дейме да:
– Саугъалагъа сугъанакълыкъмы этеди?! Бусагъат мен аны табып, 

жолун кесейим! – дегенча этип, тебирейме.
Арлакъгъа атласам, биреу керти да назыны балта бла къыркъа. 

Къатына шошчукъ барып, къолуму инбашына салып:
– Нек эте тураса былай? – дегенимлей, алай къачды, алайда, 

балтасын да къоюп.
Сора келдим аны да, саугъалы машогуму да алып, хорламлы 

Къар Аппа болуп артха. Ол сабийлени манга махтау назмула 
айтханларын кёрсегиз… Экинчи ишим а энди олду.

КЕРТИЛАНЫ Сакинат.

Ол Москвада пауэр-
лифтингден (кюч трое-
борье) дунияны чемпио-

натында доммакъ май-
дал къытханды. Гёжеф 
республикада эм кючлю 
болгъанды, жангы рекорд 
да салгъанды. 

Марат тренерлик ишде 
да жетишимли болгъанын 
белгилерге керекди. Аны 
къолунда юйреннгенле 
эришиуледе хорламай 
хазна къалмайдыла. 

доммакъ майдал къыт-
ханды. Дондагъы Ро-
стовда «Динамо» спорт 
обществону чемпиона-
тындан кюмюш майдал 
келтиргенди. 

ЖАППУЛАНЫ 
Альберт

Е к а т е р и н б у р г д а 
к ъ а т ы ш  е д и н о б о р -
с т в о л а д а н  « М М А  
Russian Cagefighting 
Championship — «RCC: 

INTRO» эришиуде сер-
мешин болжалдан ал-
гъа хорлам бла бошап, 
биринчи жерни алгъан-
ды. Ол битеу да онюч 
сермеш бардыргъан-
ды, аладан онбиринде 
къытханды. Спортну бу 
тюрлюсюнде ол эм умут-
ландыргъан жашлары-
быздан бириди.

КУЛЬЧАЛАНЫ 
Зульфия 

хазырлагъанды. 

ГАЗЕТНИ 155-чи  НОМЕРИНДЕ 
БАСМАЛАННГАН  СЁЗБЕРНИ  ЖУУАПЛАРЫ:

Энине: 5. Майдал. 6. Жазгъыч. 10. Гысты. 11. Къы-
мыз. 12. Мыстындау. 15. Къалпакъ. 18. Къуймакъ. 
19. Базыныу. 20. Жолукъгъан. 21. Даулашыу. 24. 
Чапыракъ. 26. Тёречи. 27. Асырау. 31. Дырынчыла. 
33. Андыз. 34. Къурукъ. 35. Шырдан. 36. Тарпан.

Ёресине: 1. Баста. 2. Жайлыкъ. 3. Чардакъ. 4. 
Тызыл. 7. Бырнак. 8. Ылытхын. 9. Къыркъар. 13. Къа-
зауатчы. 14. Журналист. 16. Жабалакъ. 17. Дыгалас. 
22. Гыранча. 23. Бёдене. 25. Халыуа. 28. Хыянат. 29. 
Илишан.  30. Гыбыт. 32. Жууап.

Газетни келир номери 
10 январьда чыгъарыкъды.

З А   М  А  Н

Жангы жылдан хар адам да умутчуду, 
кесине насып, къууанч, жюрек ырахатлыкъ 
тежейди. Бу байрамны аллында кече биз 
кёп белгилеге эс бурабыз. Ол не магъа-
наны тута болур деп сагъышха къалабыз. 
Халкъда уа ол жаны бла ырысла кёпдюле. 
Келигиз бир ненчасына къарайыкъ.

• Бек башы – ырысхыгъызны мекямдан 
сыйпап чыгъармагъыз! Аны ючюн а юйде 
тазалау ишлени байрам башланырдан бир 
ыйыкъ алгъа бошагъыз.

• Борчларыгъызны да эрттеден тёлерге 
кюрешигиз, алайсыз къолайсызлыгъыгъыз-
дан къутулаллыкъ тюйюлсюз.

• Юйюгюзге бир жангы зат алыргъа кю-
решигиз. Жангы жылны кечесинде уа жангы 
кийим кийигиз. Аны бла  юйюгюзге ырысхы 
кирликди.

• Сыныгъы болгъан сауутланы атып къо-
югъуз. Алайсыз ала жарлылыкъны кесле-

рине тартып турлукъдула.
• Даулашлагъа бла къаугъалагъа къа-

тышмазгъа кюрешигиз.
• Жууукъ-ахлуларыгъызны тилеклерин, 

ала кюсеген затланы сансыз этип къой-
магъыз.

• Ахчаны аяусуз жоймагъыз.
• Сюймеген адамларыгъыз бла тюбеш-

мезге, сёлешмезге кюрешигиз
• Назыны темир эмда къагъыт белгиле 

бла жасагъыз. Курантла уруп башлагъан-
лай а къолугъузда темир ахча тутугъуз. Ол 
заманда сау жылны сизге ырысхы тюшген-
лей турлукъду.

• Алай а иги ырыс да барды – курантла 
ургъан кезиуде жукълап къалыу! Билмей 
тургъанлай къалкъып къалсагъыз, сау жыл-
ны насыбыгъыз тутханлай турлукъду. Алай 
билип жукъларгъа уа жарамайды.

ЭНИНЕ: 2. Биреу сени къууандырыргъа сюйюп берген зат. 4. 
Ёлюм келмесе да, ол а заманындан артха къалмаз. 5. Бал бла 
къууандырыучу. 9. Азияда кёргенин жыргъа салып баргъан адам. 
10. Ахшам къарангылыкъ. 11. Адам. 
13. Бир-бир къыраллада баш кийим. 16. Юйде бёлюм. 17. Ор-
таны айырыучу. 20. Тойну жаны. 21. Чегемде белгили ариулукъ. 
23. Унутула баргъан таулу аш. 27. Къарыулу жаныуар. 29. Бизни 
театрны артисти Мамучуланы  ….. . 31. Жомакъда хан анга жа-
рагъаннга аны жартысын берирге айтады. 33. Шаркъ къыраллада 
къуллукъчу. 34. Аман адамны иши. 35. Бек къарыулу, тёзюмлю 
адам, ат… 36. Билеклик этген.

ЁРЕСИНЕ: 1. Адам жашагъан жер. 2. Спорт бла кюреширча жер. 
3. Къая къыйырында ёсген пух ханс. 6. Жыйылып, адамгъа 
хакъсыз болушуу. 7. Этилген жангылычха сокъураныу. 8. 
Алгъын таулу анда жюрютгенди жолгъа чыкъгъанда керек 
затын. 12. Шыйыхдан келген жарыкъ. 13. Эшме. 14. Тукъ-
ум бёлюм. 15. Отха кёмерден алгъа гыржынны къатдырыр 
ючюн хайырланылыучу узун саплы таба. 17. Тёгерегин 
суу алгъан жер.  18. Орта. 19. Жамауатны игиси. 
22. Жомакълада бай адам. 24. Ол файгъамбарны 
кемеси Минги таугъа келип тохтагъанды дейдиле 
бирле. 25. Муслийман адамгъа жарамагъан зат. 
26. Тюрлю-тюрлю халкъланы бирлешдирген жер. 
28. Кючлю адам. 30. Жангы жылда аны ариу ийиси 
алады юйню. 32. Бузулмазлыкъ сёз. 

Р о с с е й н и  С б е р б а н к ы 
Жангы жылны  аллында  
хайырланыучу кредитле-
ге акция бардырады. Аны 
чеклеринде «Жалчытыусуз 
хайырланыучу кредитни» 
бла «Кредитлени рефинан-
сированиясына берилген 
хайырланыучу кредитни» 
ставкалары 0,5 - 2 процент-
ге азайтылгъандыла. Бу иш 
келир жылны ахырына дери 
созуллукъду. 

- Эм аз ставка бла кре-
дитни иш хакъларын бизни 
банк  бла алгъан  организа-
цияланы ишчилери, кредит  
берилген  предприятияла-
ны келечилери, кеслерин 
иги жаны бла кёргюзтген 
клиентле алаллыкъдыла. 
Алагъа  къошакъ дисконт 
барды, - дейди    Къабарты-
Малкъарда Сбербанкны бё-
люмюню таматасы Хамидби 
Урусбиев. 

Сбербанкны 
КъМР-де бёлюмюню 

пресс-службасы.   

Кетенчиланы Альбертни жашы Дамир Тёбен Чегемде жашай-
ды. Ол кесини биринчи Жангы жылына къууанып тюбейди.

СЁЗБЕР

Не зат жарагъаны бла къалгъаны
Ырысла

Топалайчыкъ


